Укытуның планлаштырылган нәтиҗәләре
Укытуның предмет нәтиҗәләре
Сөйләм эшчәнлеге төрләре буенча түбәндәге предмет нәтиҗәләренә ия булуы планлаштырыла:

диалогик сөйләм:

· стандарт ситуацияләрдә сөйләмне башлый, дәвам итә, төгәлли белү;

· парлап яки күмәк сөйләшү барышында, үз фикереңне аңлата, раслый, дәлилли белү, ситуация аңлашылмаганда, сорау биреп ачыклау;

· вакыйганы ачыклау максатыннан сораштыру;

· риза булмау, үтенечне кире кагу;

· бергә эшләргә тәкъдим итү.

монологик сөйләм:

· кереш, эндәш сүзләрне кулланып, орфоэпик һәм  грамматик нормаларны саклап, үз фикереңне төгәл җиткерү;

· укыганның, ишеткәннең төп эчтәлеген җиткерә белү, үз мөнәсәбәтеңне белдерү; 

· сораулар ярдәмендә, план буенча яисә мөстәкыйль рәвештә өйрәнгән текстны үз сүзләрең белән сөйләү;

· текстны дәвам итеп, үзгәртеп сөйләү;

· программада тәкъдим ителгән темалар буенча тиешле эзлеклелектә сөйләү;

· төрле вакыйгалар, яңалыклар турында хәбәр итү;

· персонажларны тасвирлау.

тыңлап аңлау:

· сүзләрне, җөмләләрне тулысынча яки өлешчә тыңлап аңлау; 

· сыйныфташларыңның сөйләмен тыңлап аңлау һәм аларга үз фикереңне аңлату, алар белән әңгәмә кору, әңгәмәдә катнашу;

· тәкъдим ителгән текстны тыңлап, эчтәлеге буенча сорау җөмләләр   төзү, сорауларга җавап бирү; 

· зур булмаган аутентив яки адаптацияләнгән әдәби әсәрләрдән өзекләрне, мәгълүмати характердагы текстларны, вакытлы матбугат язмаларын аңлап, эчтәлеге буенча фикереңне әйтү.

уку:

· татар теленең әйтелеш нормаларын саклап, сәнгатьле һәм аңлап уку;

· текстның эчтәлегенә нигезләнеп, контекст буенча яңа сүзләрнең мәгънәсен аңлау;

· күрмә-символик мәгълүматлы, иллюстрацияле, таблицалы текстлар белән эшләү күнекмәләренә ия булу;

· текст укыганда, кирәкле мәгълүматны аерып алу, системага салу, чагыштыру, анализлау, гомумиләштерү, интерпретацияләү һәм үзгәртү кебек эшчәнлекләрне үзләштерү;

· текстның эчтәлегенә нигезләнеп, контекст буенча яңа сүзләрнең мәгънәсен аңлау.

язу:

· өйрәнелгән темалар буенча актив кулланылышта булган сүзләрне дөрес язу;

· конкрет бер тема буенча хикәя төзеп язу;

· прагматик текстлар (рецептлар, белдерүләр, афиша һ.б.), эпистоляр жанр текстларын (шәхси һәм рәсми хатлар, котлаулар һ.б.) төзеп язу;

· үзеңне борчыган проблемага карата фикерләреңне язмача җиткерү;

· тәкъдим ителгән текстның эчтәлегенә нигезләнеп, аны үзгәртеп яки дәвам итеп язу

Укытуның метапредмет нәтиҗәләре

Танып белү нәтиҗәләре:
· фикерләүне үстерү белән бәйле психик функцияләр: логик фикерләү, сәбәп-нәтиҗә бәйләнешләрен табу, индуктив, дедуктив фикерли белү;

· иҗади һәм эзләнү характерындагы  проблеманы  билгеләү, аларны  чишү  өчен алгоритм төзи белү;

·  объектларны  чагыштыру, классификацияләү  өчен уртак билгеләрне  билгели белү;

· төп мәгълүматны  аеру, укылган яки тыңланган мәгълүматның эчтәлегенә бәя бирә белү;

· тиешле мәгълүматны табу өчен, энциклопедия, белешмәләр, сүзлекләр, электрон ресурслар куллана белү.

Регулятив нәтиҗәләр:

· уку хезмәтендә үзеңә максат куя, бурычларны билгели белү; 

· эш тәртибен аңлап, уку эшчәнлеген оештыра, нәтиҗәле эш алымнарын таба  белү;

· уку эшчәнлеге нәтиҗәләрен контрольгә ала белү;

· билгеләгән  критерийларга таянып, эш сыйфатына бәя бирә белү;

· укудагы уңышларның, уңышсызлыкларның сәбәбен аңлый, анализлый белү;

· ихтыяр көче, максатчанлык, активлык кебек сәләтләр формалашу.

Коммуникатив нәтиҗәләр:

· әңгәмәдәшеңнең фикерен тыңлый, аңа туры килерлек җавап бирә белү;

· әңгәмәдәш  белән  аралашу калыбын төзи белү;

· аралашучанлык, хислелек, эмпатия хисләре формалашу;

· парларда һәм күмәк эшли белү;

· мәгълүматны туплау өчен, күмәк эшли белү;

· әңгәмәдәшең белән сөйләшүне башлый, дәвам итә, тәмамлый белү.
Укытуның шәхескә кагылышлы нәтиҗәләре:
· укучыларда күпмилләтле җирлектә яшәүче халыкларга карата ихтирамлык, гражданлык бердәйлеге хисләре формалаштыру; милли үзаң һәм башка милләт культураларына карата толерантлы караш булдыру;
· туган җир, Ватан төшенчәләре, үз культураң аша дөнья культурасына карата ихтирам тәрбияләү, аны өйрәнү теләге формалаштыру;

· шәхеснең үз-үзен актуальләштерү шарты буларак, аның мөстәкыйльлеген һәм җаваплылыгын үстерү;

· әйләнә-тирәдәге кешеләргә карата игелеклелек, ышаныч һәм игътибарлылык, ярдәм күрсәтүгә әзерлек, ихтирам, әңгәмәдәшне тыңлый һәм ишетә белү, кешеләрнең үз фикеренә хокукын таный белү нигезендә аралашу һәм хезмәттәшлек итү өчен, психологик шартлар формалаштыру;

· үзлегеңнең белемеңне арттыру һәм үз-үзеңне тәрбияләү нигезендә, үз эшчәнлегеңне оештыра алу осталыгын формалаштыру;

· әхлакый кагыйдәләрдә ориентлашу, аларны үтәүнең мәҗбүрилеген аңлау;

· әдәби әсәрләрдәге төрле тормыш ситуацияләренә һәм геройларның гамәлләренә гомумкешелек нормаларыннан чыгып бәя бирә белү;

· гаилә, туган ил, мәрхәмәтлелек төшенчәләрен кабул итү, башкаларга карата түземлелек, кайгыртучанлык, кеше кадерен белү кебек хисләр формалашкан булу.

                      Укыту предметының эчтәлеге
	№
	Бүлекләр,
темалар
	Сәгать саны
	                                             Эчтәлек

	1
	Борын-борын заманда. 


	8
	Фольклор – халыкның коллектив иҗат җимеше. Анда халыкның теләк-омтылышының чагылышы. Фольклорның вариантлы булуы. Фольклор әсәрләренең төрләре, жанрлары. Балалар фольклоры. Халык прозасының бер төре буларак әкиятләр. Әкиятләрнең хайваннар турында, тылсымлы, тормыш-көнкүреш төрләре булуы. Әкиятләргә салынган   мәгънә аларның әкият төзәтүгә юнәлдерелгән булуы, фәлсәфәсе. Әкияттә яхшылык белән явызлык көрәше.

	2
	Әкият яздым, укыгыз... 

	5
	Халык әкиятләреннән үсеп чыккан автор әкиятләре турында мәгълүмат. Аларның уртак һәм аермалы яклары. Автор әкиятләрендә халык әкиятләренең мотивлары, образларының үстерелеше. Г.Тукай әкиятләренә иллюстрацияләр авторы – Байназар Әлменов. Аның иҗаты, ачыш-табышлары. Халык әкиятләре уртак яклары. Рус халык әкиятынең эчтәлеге. Драматургиядә халык әкиятләренең мотивын куллану. Театрлар тарихында курчак театрларының урыны, әһәмияте.

	3
	Хыял канатларында.
	5
	 Адлер Тимергалин турында белешмә. «Сәер планетада». Әсәрдәге вакыйгалар аша балаларда җаваплылык хисләре тәрбияләү. Әсәрдәге  фантастик    алымнар.

Теоретик төшенчә.

Фантастика.Фантастик элементлар. 

Рудольф Эрих Распе. 
«Сигез аяклы куян».  Барон Мюнхгаузен маҗараларының берсен өйрәнү. Әсәрдәге чынбарлык белән фантастиканың нисбәте.

	4
	Белем баскычлары.
	7
	 «Мөхәммәдия» мәдрәсәсе турында мәгълүмат.Казанның Татар укыту-чылар мәктәбе.Казан университеты турында мәгълүмат. Аның 1804 нче елның 17 нче ноябрендә ачылуы. Анда Карл Фукс, Илья Березин, Николай Лобачевский эшләве. Анда белем алган атаклы кешеләр. Хәзер аның Казан (Идел буе) федераль университеты дип аталуы. 

 Гаяз Исхакый. Язучы турында мәгълүмат. «Мөгаллим» пьесасы. Салих образы. Аңа салынган автор идеалы.Дәрдемәнд турында мәгъ-лүмат.«Кил, өйрән...» шигыренә бәйләп телләр белүнең әһәмияте турында сөйләшү.  

	5
	Балачак-

хәтерләрдә   мәңге калачак...
	9
	Габдулла Тукайның «Исемдә калганнар» әсәреннән өзек. Әсәрдә кечкенә Тукай образының бирелүе. Кечкенә Габдулланың Хаҗиморат Казаковның «Бәләкәй Апуш» картинасында сурәтләнеше. 

«Патша белән карт» әкияте. Әкияттә ил белән идарә итүче образы. Халыкның бер вәкиле булган тапкыр карт образы, аның зирәклеге. Әкиятнең диалогка корылган булуы. «Күләгә» әкиятенә салынган мораль. 

Габдулла Тукай. Әдип турында мәгълүмат.Рабит Батулла. «Тукай-Апуш» әсәре. Кечкенә Апушка хас сыйфатлар. Аның иптәшләреннән аермалы ягы – сәләтле булуы. 

Габдулла Тукайның Кырлайдагы музее. Музей урнашкан төбәк. Андагы истәлекле экспонатлар.

Теоретик мәгълүмат. Мемориаль комплекс. Ибраһим Газның «Илдус» әсәре. Малайның үз-үзен тотышы. Лагерьда Илдус белән бәйле вакыйга турында сөйләшү. 

«Салават күпере» журналы. Аның тарихы һәм бүгенгесе турында мәгълүмат

	6
	Ватаным өчен.
	15
	Г.Кутуйның«Рөстәм маҗара-лары» повестеннан өзекләр уку. Хыял белән чынбарлык арасындагы аерманы табарга өйрәнү.Муса  Җәлил  шигырь-ләре. Аларга салынган хисне аңлау.«Алтынчәч» либретто-сыннан өзек өйрәнү. Либрет-тоның әкияткә һәм дастанга нигезләнеп язылган булуы. Аның төп каһарманнары: Тугзак ана, Җик, Алтынчәч. Нәҗип Җиһановның либрет-тога музыка язуы. Компози- торның иҗаты. 

Муса Җәлил исемендәге Татар дәүләт академия опера һәм балет театры турында мәгълүмат. 

Җырчы Мөнирә Булатова иҗаты. Ул башкарган арияләр. 

Фатих Кәрим шигырьләрен уку. Аларда Туган илне саклау, ярату хисләренең салынган булуы. 

Лев Кассильнең «Мәңгелек хәтер». Мәскәү Кремле янындагы мәңгелек ут.1965 нче елда Мәскәүгә герой-шәһәр исеме бирелүе. 

Фаил Шәфигуллин. 
«Сугышчан бурыч» хикәясе. Әсәрдә Нәбир исемле малайның үз-үзен тотышы. Малай кылган гамәлләр. 

Шәүкәт Галиев. 
«Аталы-уллы солдатлар» балладасы. Илне басып алучыларга көрәштә халыкның фидәкарьлеге. Ил батырларына хөрмәт. 

Әдәбият теориясе. Баллада

	7
	Кояшлы ил – бәхет иле.
	9
	Нәби Дәүлинең шигырьләрен-дә бәхет эзләү һәм табу кебек фәлсәфи мәсьәләнең чише-леше. Лирик герой өчен бәхетнең  үзе яшәгән җирдә булуы. Теоретик төшенчә. Шигырь. Ритм. Рифма.Мәдинә Маликова-ның «Оҗмах балалары». Пьесада кешенең үз илендә, туганнары янында гына бәхетле була алуы. 

Фатих Хөсни. Автор турында белешмә.«Чыбыркы» хикәясе. Хикәядә малайның үз эшләре өчен җавап бирүе. Авторның бала психологиясен ачу үзенчәлеге. Сюжет элементлары(экспозиция, төенләнеш,вакыйгалар үстерелеше, кульминация, чишелеш). Фоат Садриевның «Көнбагыш чәчәге» хикәясе. Яхшылыкның нәтиҗәсе ях-шылык булуын аңлау. Әхмәт Рәшитов. « Кояшлы ил – бәхет иле» шигыре. Туган ил кадерен белергә өйрәтү. Лирик геройның кичерешләрен ачу. Мәгъсүм Хуҗин. «Туган көн» хикәясе. Олыларга игътибарлы булырга өйрәтү. Кешеләрнең күңелен күтәрү – зур бәхет булуын ачыклау

	8
	Кеше – табигать баласы. 

	7
	Равил Фәйзуллин Шигырендә табигатьне саклау, аны ярату хисләре өстенлек итүен ачыклау. 

Мөдәррис Әгъләмовның «Матурлык минем белән» шигыре, «Җир-ана, кояш һәм башкалар» балладасы. Матурлыкны табигатьтән эзләү мотивы. Табигатьнең кешеләргә мәрхәмәтле булуы, аны сакларга кирәклеге. Рәссам Иван Иванович Шишкин иҗаты. Аның Татарстан белән бәйле язмышы. Иҗаты. 

Нури Арслановның «Ринат авылда» шигыре. Лирик геройның авыл табигате, мохите белән танышуы. 

Гәбделхәй Сабитов. «Чәчәк нигә боекты?» хикәясе. Кызчыкның әнисенә ярдәм итүе, табигатьне яратуы. Борис Вайнерның «Искиткеч китап». Елның дүрт фасылы. Аларның һәрберсе үзенчә матур булуы. 

	Ләбиб Леронның «Пирамида» хикәясе. Укучыларда белем алуга теләк тудыру. Укымыйча гына белемле булып булмавын ачыклау. Алмаз Гыймадиев. «Зөлфия + ... мин» хикәясе. Яшүсмерләрне беренче мәхәббәт хисләренең сурәтләнеше. Язуда гына түгел, тормышта да хаталар җибәрергә ярамавын ачыклау. Шәүкәт Галиев. 
«Ул кем?» «Әлләкем», «Мәрзия мәсьәләсе» шигырьләре. Шагыйрьнең табышмак,юмористик шигырьләрендә бала хисләренең ачылышы. 

